
	DISGRIFIAD O WEITHREDIAD Y PROSIECT
	
Lleoliad: Neuadd Chwaraeon Prifysgol Y Drindod Dewi Sant.
Grŵp targed: Pêl-droed: Plant dosbarth derbyn a blwyddyn 1. Pêl-rwyd: Plant blwyddyn 2 a 3.
Niferoedd: Dros y flwyddyn ddiwethaf cawsom 20 o blant ym mhob clwb ym mhob tymor felly gwelwyd 180 o blant ar draws y flwyddyn.


Amcanion y clybiau:
Fe sefydlodd Menter Gorllewin Sir Gâr glybiau pêl-rwyd a phêl-droed oherwydd nad oes darpariaeth trwy gyfrwng y Gymraeg yn bodoli yng Nghaerfyrddin eisoes. Mae’n gyfle i blant yr ardal i wneud ymarfer corff ac ymarfer sgiliau o fewn awyrgylch Cymraeg, mae hyn yn sicrhau fod y plant a’r rhieni yn cyfathrebu gyda'i gilydd yn y Gymraeg. Trwy fynychu’r clybiau mae’r plant yn dysgu ac yn defnyddio termau Cymraeg y gamp. Mae dim o dro mae hyn yn dod yn arferiad gan y plant ar geirfa/termau yn cael ei defnyddio yn naturiol ganddynt. 

Dywedodd Gwawr Williams un o hyfforddwyr y clwb ‘mae’r plant yn cymysgu gyda disgyblion ysgolion arall ac ym mhen blynyddoedd bydd y plant yma yn bwydo i’r un ysgol uwchradd a byddant wedi creu arferiad o siarad Cymraeg gyda'i gilydd a fydd hyn yn sicrhau'r Gymraeg o fewn yr ysgol neu’n allgyrsiol’.


	ENGHREIFFTIAU O LWYDDIANNAU


	
Ystadegau:

Nododd 100% o’r rheini fod ei phlentyn yn fwy tebygol o glywed / gweld / defnyddio’r Gymraeg yn dilyn y sesiynau yma.

Noddodd 87% o’r rhieni sydd yn Cyfathrebu yn y Saesneg adref ei bod yn dueddol o ddefnyddio termau/geiriau Cymraeg wedi i’r plant mynychu’r sesiynau yma.

93% o’r rhieni wedi nodi heb y clwb yma byddai rhaid mynychu clwb Saesneg neu na fyddant yn mynychu clwb o gwbl.

74% wedi nodi un o brif fuddion y clwb yw ei fod yn y Gymraeg ac mae hyn yn sicrhau fod y plant yn gyfforddus yn y clwb.

Dyfyniadau: 

‘Heb y sesiynau yma byddai rhaid dibynnu ar hyfforddiant chwaraeon trwy’r Saeseng sef ail iaith fy mhlentyn.’

‘Diolch yn fawr am y cyfle, mae’n arf pwysig ar gyfer datblygu sgiliau cyfathrebu a chymysgu yn y Gymraeg.’

‘This is the only activity offered to his age group to develop sport skills through the Welsh language.’

‘Mae'r merched wrth eu boddau yn mynychu'r sesiynau pêl droed - mae'n gyfle iddyn nhw gymdeithasu, cadw'n heini a dysgu sgiliau newydd a hynny drwy gyfrwng y Gymraeg. Mae'r ddwy wedi mynychu sesiynau Saesneg tebyg yn y gorffennol ac mae'r iaith wedi bod yn rhwystr i'w mwynhad gan eu bod yn llawer mwy cyfforddus yn cyfathrebu yn Gymraeg.’

‘Mae sesiynau pêl-rwyd drwy gyfrwng y Gymraeg yn hanfodol i ni wrth fagu hyder cymdeithasol a sgiliau corfforol. Mae'r ffaith fod y Clwb yn rhedeg yn y Gymraeg yn hollbwysig achos ein bod yn siarad Cymraeg adref ac mae fy mhlentyn yn llawer mwy hyderus yn cyfathrebu yn y Gymraeg’.  

‘Mae fy mhlentyn wrth ei bodd yn mynychu’r sesiynau pêl-droed yma. Mae’n gyfle gwych i ymarfer corff, dysgu sgiliau newydd a chymdeithasu. Mae’n hanfodol bod y sesiynau yn cael eu cynnal yn Gymraeg, - byddai’n anodd iawn i fy mhlentyn ddeall cyfarwyddiadau yn Saesneg. Mae’r sesiynau hefyd yn gyfle perffaith i ddangos i blant bod y Gymraeg yn iaith fyw sydd yn cael ei defnyddio y tu hwnt i ffiniau’r ysgol.’  

‘Mae'r plant wrth eu boddau yn mynychu'r clwb yn wythnosol er mwyn chwarae pêl-droed a dysgu sgiliau newydd a hynny trwy gyfrwng y Gymraeg. Dwi'n gwybod na fyddai fy mhlant yn teimlo'n gyfforddus mynychu clwb tebyg oedd yn cael ei gynnal yn Saesneg, ac mae cael y cyfle i ymarfer corff yn rheolaidd yn allweddol yn wyneb y cynnydd enfawr o ordewdra ymysg plant a phobl ifanc. Yn bennaf oll mae'r plant yn mwynhau mynd i'r clwb a hynny oherwydd brwdfrydedd y staff a'u gallu i wneud i bob plentyn deimlo'n rhan o'r gweithgareddau’.    

Mae'r Clwb Pêl-droed wedi bod yn gyfle gwych i fy mab (5 oed) i ddatblygu ei hyder a'i sgiliau gyda pêl mewn awyrgylch gyfeillgar a chefnogol lle mae'n gallu cyfathrebu yn eu famiaith o Gymraeg. Dyw e ddim yn hyderus mewn sefyllfaoedd uniaith Saesneg ac hefyd fel unig plentyn mae'n bwysig iddo allu cymryd rhan mewn gweithgareddau gyda plant eraill er mwyn datblygu ei sgiliau cymdeithasol a gwneud ffrindiau. Mae'n dda hefyd iddo neud rhywbeth corfforol i helpu iddo cadw yn iach a heini. Diolch i Menter Gorllewin Sir Gar am gynnig y gwasanaeth a'r cyfle yma mewn lleoliad cyfleus ac am bris rhesymol. Mae'r staff i gyd yn gyfeillgar a chefnogol iawn gyda'r plant. 

